
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԱՊՐԻԼԻ 30-ի N 550-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ շրջակա միջավայրի նախարարություն 
	20.03.2025թ.

	
	N 1/17.1/3163

	Ի պատասխան Ձեր՝ 2025 թվականի մարտի 14-ի N 19/496 գրության՝ Հայաստանի Հանրապետության կառավարության 2009 թվականի ապրիլի 30-ի N 550-Ն որոշման մեջ լրացումներ կատարելու մասին Կառավարության որոշման նախագծի վերաբերյալ, տեղեկացնում եմ, որ Հայաստանի Հանրապետության կառավարության 2009 թվականի ապրիլի 30-ի N 550-Ն որոշման մեջ արտաքին հետախուզության ծառայությունը ներառված չէ:
Նախագծի հիմնավորման համաձայն՝ պետական պահպանության ծառայության կողմից նախագիծը մշակվել է հաշվի առնելով այն հանգամանքը, որ արտաքին հետախուզության ծառայության կողմից արդեն իսկ շրջանառվում է Հայաստանի Հանրապետության կառավարության 2009 թվականի ապրիլի 30-ի N 550-Ն որոշման մեջ լրացումներ կատարելու մասին Կառավարության որոշման նախագիծ: Նորմատիվ իրավական ակտերի մասին օրենքով սահմանված չէ, որ նորմատիվ իրավական ակտում լրացում կատարելու մասին նորմատիվ իրավական ակտի նախագիծ մշակելիս հաշվի են առնվում նույն նորմատիվ իրավական ակտում լրացում կատարող մեկ այլ նորմատիվ իրավական ակտի նածագծի դրույթները:
Վերոգրյալով պայմանավորված՝ առաջարկում եմ նախագիծը վերանայել:
	Ընդունվել է

	2. ՀՀ ներքին գործերի նախարարություն
	21.03.2025թ.

	
	N 43/6/73223-25

	Դիտողություններ և առաջարկություններ չունի:
	

	3. ՀՀ ազգային անվտանգության ծառայություն
	25.03.2025թ.

	
	N 11/366

	Դիտողություններ և առաջարկություններ չունի:
	

	4. ՀՀ պաշտպանության նախարարություն 
	25.03.2025թ.

	
	N ՊՆ/510/3488-2025 

	        Դիտողություններ և առաջարկություններ չունի:
	

	5. ՀՀ վարչապետի աշխատակազմի քաղաքացիական ծառայության գրասենյակ
	26.03.2025թ.

	
	N 42/43.7/9256-2025 

	1. Նախագծով առաջարկվում է Կառավարության 2009 թվականի ապրիլի 30-ի Ոստիկանության, զինված ուժերի, ազգային անվտանգության ծառայության, քրեակատարողական ծառայության, դատական ակտերի հարկադիր կատարման ծառայության, փրկարարական ծառայության, քննչական կոմիտեում ծառայության, դատախազության, էկոպարեկային ծառայության պաշտոնների համապատասխանությունը սահմանելու մասին 550-Ն որոշմամբ սահմանված հավելվածում (այսուհետ՝ Հավելված) պետական մարմինների պաշտոնների համապատասխանեցման ցանկը լրացնել Պետական պահպանության ծառայության (այսուհետ՝ Ծառայություն) պաշտոններով:
Նախագծին կից ներկայացված հիմնավորման համաձայն՝ Նախագիծը մշակվել է Արտաքին հետախուզական ծառայության կողմից շրջանառվող Հայաստանի Հանրապետության կառավարության 2009 թվականի ապրիլի 9-ի N 550-ն որոշման մեջ լրացումներ կատարելու մասին Կառավարության որոշման նախագծի հաշվառմամբ:
Այս կապակցությամբ հարկ է նշել, որ նած՝ Արտաքին հետախուզական ծառայության կողմից շրջանառվող Նախագիծը դեռևս սահմանված կարգով չի ընդունվել, բացի այդ, առաջարկվող կարգավորումները խնդրահարույց են Նորմատիվ իրավական ակտերի մասին օրենքի 34-րդ հոդվածի 5-րդ մասով սահմանված նորմատիվ իրավական ակտերում փոփոխություններ և լրացումներ կատարելու ընդհանուր կանոններին վերաբերող պահանջների տեսանկյունից, քանի որ նորմատիվ իրավական ակտերում (...) նոր փոփոխությունները կամ լրացումները կատարվում են միայն հիմնական ակտում:
Հաշվի առնելով վերոգրյալը՝ անհրաժեշտ է Նախագծով առաջարկվող կարգավորումները և դրանցից բխող լրացումները կատարել հիմնական իրավական ակտում՝ Կառավարության 2009 թվականի ապրիլի 9-ի N 550-ն որոշման մեջ:
	Ընդունվել է

	2.	Նախագծով առաջարկվող Ծառայության պաշտոնների և ոստիկանության, զինված ուժերի, ազգային անվտանգության ծառայության, քրեակատարողական ծառայության, դատական ակտերի հարկադիր կատարման ծառայության, փրկարարական ծառայության, քննչական կոմիտեում ծառայության, դատախազության պաշտոնների համապատասխանության սահմանման համար Նախագծին կից ներակայացված հիմնավորման մեջ ներկայացված չեն գործառութային վերլուծությունից բխող բավարար տեղեկատվություն և վերլուծական տվյալներ, որոնք կհիմնավորեն Հավելվածում Ծառայության պաշտոնների տեղակայման սկզբունքը: Մասնավորապես՝ Ծառայության բաժնի պետի պաշտոնը հավասարեցվում է Զինված ուժերի գլխավոր վարչության պետի պաշտոնին այն դեպքում, երբ Զինվորական ծառայության և զինծառայողի կարգավիճակի մասին օրենքի 3-րդ հոդվածի 1-ին մասի համաձայն՝ Ծառայության պաշտոնները զինվորական ծառայության պաշտոններ են և Հավելվածում առկա է զինվորական ծառայության բաժնի պետի պաշտոն:
Վերոգրյալի հաշվառմամբ՝ անհրաժեշտ է վերանայել Նախագիծը և Նախագծի կից ներկայացված հիմնավորումը:
	Չի ընդունվել
Ձեր կողմից՝ Ծառայության բաժնի պետի և ՀՀ ՊՆ բաժնի պետի պաշտոնների միջև կատարված համեմատությունը (համարժեքությունը) անհրաժեշտ է նախ և առաջ դիտարկել վերոնշյալ պաշտոնները պաշտոնների առանձին խմբերում ընդգրկվածության համատեքստում, այլ ոչ թե համանունության համատեքստում: Մասնավորապես. 
«Հատուկ պետական պաշտպանության ենթակա անձանց անվտանգության ապահովման մասին» օրենքի 16.1-ին հոդվածի 1-ին մասը սահմանում է Ծառայության ծառայողների պաշտոնների խմբերը, որոնք դասակարգվում են բարձրագույնի, գլխավորի, ավագի, միջինի և կրտսերի:
«Զինվորական ծառայության և զինծառայողի կարգավիճակի մասին» օրենքի 9-րդ հոդվածով սահմանվող զինվորական ծառայության պաշտոնների դասակարգումը և «Հատուկ պետական պաշտպանության ենթակա անձանց անվտանգության ապահովման մասին» օրենքի 16.1-ին հոդվածի 1-ին մասով սահմանվող Ծառայության ծառայողների պաշտոնների դասակարգումը միմյանց չեն համապատախանում, ուստի Նախագծի հավելվածում Ծառայության պաշտոնների տեղակայման սկզբունքի հիմնավորման համար կիրառելի չեն:
Նախագծի հավելվածում Ծառայության պաշտոնների տեղակայման համար կողմնորոշիչ են հանդիսացել հավելվածի 3-րդ սյունակում նշված ՀՀ ազգային անվտանգության ծառայության պաշտոնները, քանի որ «Ազգային անվտանգության մարմիններում ծառայության մասին» օրենքի 3-րդ հոդվածի 1-ին մասի համաձայն Ազգային անվտանգության մարմինների ծառայողների պաշտոնները նույնպես դասակարգվում են բարձրագույն, գլխավոր, ավագ, միջին և կրտսեր խմբերի: Միակ տարբերությունը կայանում է նրանում, որ Ծառայության ծառայողների գլխավոր պաշտոնների մեջ են մտնում ինքնուրույն կառուցվածքային ստորաբաժանումների պետերի պաշտոնները, մինչդեռ «Ազգային անվտանգության մարմիններում ծառայության մասին» օրենքի 3-րդ հոդվածի 1-ին մասի 2-րդ կետի համաձայն, ազգային անվտանգության մարմինների ծառայողների գլխավոր պաշտոնների մեջ են մտնում ինչպես պետական լիազոր մարմնի ինքնուրույն կառուցվածքային ստորաբաժանումների (…) պետերի, այնպես էլ նրանց տեղակալների պաշտոնները:
Պաշտոնների տեղակայման ընտրությունն իրականացվել է 2 փուլով.
1-ին փուլում ՀՀ վարչապետի համապատասխան որոշմամբ հաստատված պաշտոնների անվանացանկում ընդգրկված պաշտոնները խմբավորվել են ըստ պաշտոնների առանձին խմբերում ընդգրկվածության սկզբունքի: Օրինակ՝ առանձնացվել են ՀՀ ԱԱԾ-ում գլխավոր խումբը կազմող պաշտոնները (պետական լիազոր մարմնի ինքնուրույն կառուցվածքային ստորաբաժանումների պետեր, նրանց տեղակալներ-հավելվածի 2-5-րդ տողեր) և Ծառայությունում գլխավոր խումբը կազմող պաշտոնները (ինքնուրույն կառուցվածքային ստորաբաժանումների պետերը): Ծառայությունում գլխավոր խմբի մեջ են մտնում ընդամենը 2 պաշտոն՝ բաժի պետը և նրան հավասարեցված պաշտոնները, ինչպես նաև բաժանմունքի պետը և նրան հավասարեցված պաշտոնները: 
2-րդ փուլում պաշտոնների յուրաքանչյուր խումբը կազմող պաշտոնները համեմատվել են ՀՀ ԱԱԾ պաշտոնների յուրաքանչյուր խումբը կազմող պաշտոնների հետ ինչպես գործառույթային համապատասխանության տեսակետից, այնպես էլ՝ պետական Ծառայության հիմնական գործառույթում՝ պետական պահպանության իրականացման գործընթացում ներգրավվածության աստիճանից և ստորաբաժանումներում ընդգրկված անձնակազմի թվաքանակից:
Ամփոփելով վերոգրյալը, նշենք, որ չնայած այն հանգամանքին, որ, օրինակ, ՀՀ ԱԱԾ պաշտոնների գլխավոր խմբի ամենաբարձր մակարդակում է գտնվում գլխավոր վարչության պետը և նրան հավասարեցված պաշտոնները, իսկ Ծառայությունում՝ բաժնի պետի և նրան հավասարեցված պաշտոնները, այնուամենայնիվ պաշտոնների անվանումներում համապատասխանաբար «գլխավոր վարչություն» և «բաժնի պետ» անվանումների միջև տարբերությամբ չէ, որ պետք դրսևորվի նրանց միջև առկա բովանդակային, գործառույթային և այլ համապատասխանությունը (կամ համարժեքությունը):

	6. ՀՀ արդարադատության նախարարություն 
	02.04.2025թ.

	
	N /08.11/14502-2025 

	        Դիտողություններ և առաջարկություններ չունի:
	

	7. ՀՀ քննչական կոմիտե 
	28.03.2025թ.

	
	N 01/22/110429-2025 

	        Դիտողություններ և առաջարկություններ չունի:
	

	8. ՀՀ դատախազություն 
	08.04.2025թ.

	
	N 20/20.4/7278-2025 

	        Դիտողություններ և առաջարկություններ չունի:
	

	9. ՀՀ ֆինանսների նախարարություն 
	16.04.2025թ.

	
	N 01/11-4/6763-2025 

	        Դիտողություններ և առաջարկություններ չունի:
	

	10. ՀՀ արդարադատության նախարարություն 
	14.05.2025թ.

	
	N /27.1/21361-2025 

	        Դիտողություններ և առաջարկություններ չունի:
	

	11. ՀՀ վարչապետի աշխատակազմի կադրերի և անձնակազմի կառավարման վարչություն 
	03.06.2025թ.

	
	02/09.10/17869-2025

	   «Հատուկ պետական պաշտպանության ենթակա անձանց անվտանգության ապահովման մասին» օրենքի 16.2-րդ հոդվածի 7.1-րդ հոդվածով օրենսդիրը լիազորել է Կառավարությանը սահմանել զինված ուժերի, ազգային անվտանգության մարմինների, ոստիկանության, արտաքին հետախուզության ծառայության,  հարկադիր կատարումն ապահովող ծառայության, փրկարար ծառայության, քրեակատարողական ծառայության մարմինների, Քննչական կոմիտեի, Հակակոռուպցիոն կոմիտեի ծառայողների, դատախազների և պետական պահպանության ծառայության պաշտոնների համապատասխանությունը, մինչդեռ, Հայաստանի Հանրապետության կառավարության 2009 թվականի ապրիլի 30-ի N 550-Ն որոշմամբ սահմանված մարմինների ցանկում բացակայում է Արտաքին հետախուզության ծառայությունը և Հակակոռուպցիոն կոմիտեն, հետևաբար վերոնշյալ մարմինների պաշտոնների և պետական պահպանության ծառայության պաշտոնների համապատասխանությունը սահմանելու պահանջը ներկայացված Նախագծով իրացված չէ: 
	Միաժամանակ տեղեկացնում ենք, որ Նախագծով սահմանվում է նաև պետական պահպանության ծառայության և էկոպարեկային ծառայության պաշտոնների համապատասխանությունը, ինչը որպես պահանջ նախատեսված չէ «Հատուկ պետական պաշտպանության ենթակա անձանց անվտանգության ապահովման մասին» օրենքով, և դուրս է Օրենքով նախատեսված կառավարության լիազորությունների շրջանակից:
	Ընդունվել է ի գիտություն

Քննարկվող որոշման մեջ Արտաքին հետախուզության ծառայության և Հակակոռուպցիոն կոմիտեի ծառայողների պաշտոնների համապատասխանության վերաբերյալ դրույթներ կնախատեսվեն համապատասխան մարմինների կողմից, իսկ Էկոպարեկային ծառայության վերաբերյալ կարգավորումը կքննարկվի «Հատուկ պետական պաշտպանության ենթակա անձանց անվտանգության ապահովման մասին» օրենքում լրացումներ և փոփոխություններ նախաձեռնելու պարագայում։ 

	12. ՀՀ վարչապետի աշխատակազմի քաղաքացիական ծառայության գրասենյակ 
	03.06.2025թ.

	
	02/09.10/17869-2025

		Նախագծի վերաբերյալ Վարչապետի աշխատակազմի քաղաքացիական ծառայության գրասենյակի կողմից ներկայացված դիտարկումները մեծ մասամբ ընդունվել են, Նախագծում կատարվել են համապատասխան փոփոխություններ, իսկ առաջարկություններից մեկը չի ընդունվել և չընդունված առաջարկության վերաբերյալ ամփոփաթերթում նշված դիտարկումները չեն հիմնավորում Նախագծով առաջարկվող կարգավորումների օբյեկտիվ անհրաժեշտությունը և  հիմնավորվածությունը, ուստի մեկ անգամ ևս վերահաստատում ենք այն: Մասնավորապես՝  
Նախագծով առաջարկվում է Կառավարության 2009 թվականի ապրիլի 30-ի Ոստիկանության, զինված ուժերի, ազգային անվտանգության ծառայության, քրեակատարողական ծառայության, դատական ակտերի հարկադիր կատարման ծառայության, փրկարարական ծառայության, քննչական կոմիտեում ծառայության, դատախազության, էկոպարեկային ծառայության պաշտոնների համապատասխանությունը սահմանելու մասին 550-Ն որոշմամբ սահմանված հավելվածում (այսուհետ՝ Հավելված) պետական մարմինների պաշտոնների համապատասխանեցման ցանկը լրացնել Պետական պահպանության ծառայության (այսուհետ՝ Ծառայություն) պաշտոններով:
        Նախագծով առաջարկվող Ծառայության պաշտոնների և ոստիկանության, զինված ուժերի, ազգային անվտանգության ծառայության, քրեակատարողական ծառայության, դատական ակտերի հարկադիր կատարման ծառայության, փրկարարական ծառայության, քննչական կոմիտեում ծառայության, դատախազության պաշտոնների համապատասխանության սահմանման համար Նախագծին կից ներկայացված հիմնավորման մեջ նշված չեն գործառութային վերլուծությունից բխող բավարար տեղեկատվություն և վերլուծական տվյալներ, որոնք կհիմնավորեն Հավելվածում Ծառայության պաշտոնների տեղակայման սկզբունքը: Մասնավորապես՝ Ծառայության բաժնի պետի պաշտոնը հավասարեցվում է Զինված ուժերի գլխավոր վարչության պետի պաշտոնին այն դեպքում, երբ Զինվորական ծառայության և զինծառայողի կարգավիճակի մասին օրենքի 3-րդ հոդվածի 1-ին մասի համաձայն՝ Ծառայության պաշտոնները զինվորական ծառայության պաշտոններ են և Հավելվածում առկա է զինվորական ծառայության բաժնի պետի պաշտոն կամ Ծառայության բաժնի պետի պաշտոնը հավասարեցվում է Ազգային անվտանգության մարմիններում ծառայության գլխավոր վարչության պետի պաշտոնին այն դեպքում, երբ Հավելվածում առկա է Ազգային անվտանգության մարմիններում ծառայության բաժնի պետի պաշտոն, և առաջարկվող կարգավորումների վերաբերյալ  հիմնավորման մեջ առկա չէ որևէ գործառութային վերլուծություն:
   	Վերոգրյալի հաշվառմամբ՝ անհրաժեշտ է վերանայել Նախագիծը և Նախագծի կից ներկայացված հիմնավորումը:
	Ընդունվել է 
Նախագիծը խմբագրվել է, իսկ հիմնավորումը լրամշակվել է աշխատանքային քննարկումների արդյունքների հաշվառմամբ:

